
Ушбу мақолада чет тил ўргатиш масалалари, чет тилни ўргатишнинг 

мустақил ёндашув асосидаги баъзи фикр-мулоҳазалар баён этилган.  

Таянч сўзлар: чет тил, мулоқот аспекти, мустақил ёндашув, тажриба, 

нутқий кўникма, чет тил ихтисослиги. 

 

        В данной статье описаны вопросы обучения иностранному языку, 

некоторые мнения, основанные на самостоятельном подходе к обучению 

иностранному языку. 

      Ключевые слова: иностранный язык, коммуникативный аспект, 

самостоятельной подход, опыт, разговорные навыки, иностранная языковая 

специализация. 

 

        This article describes issues of teaching a foreign language, some opinions based 

on an independent approach to teaching a foreign language. 

       Key words: foreign language, communicative aspect, independent approach, 

experience, speaking skills, foreign language specialization. 

                                                              

       Маълумки, тилни амалий жиҳатдан мустақил эгаллаш шу тилда нутқий 

кўникма ва малакаларни ҳосил қилиш демакдир. Кўникмалар лексика, 

грамматика, талаффуз бўйича, малакалар эса тинглаб тушуниш, гапириш, ўқиш, 

ёзув фаолиятларида шакллантирилади.  

       Нутқ фаолиятининг ёрдамчи тури бўлмиш таржимани мустақил ўрганиш эса 

чет тил ихтисослиги бўйича касбий малакани эгаллаш, деб қаралиши мумкин, 

яъни таржимонлик бўлимлари (факультетлари)да таҳсил олувчилар учун бу соҳа 

махсус мақсад саналади.  

      Оддийроқ айтганда, чет тилда гапириш, тинглаб тушуниш, ўқиш ва ёзувни 

нутқ фаолияти турлари сифатида мустақил эгаллаш алоҳида машқларни талаб 

этади. Чунончи, тил ва нутқ бирликлари ҳисобланмиш сўз, жумла, матн 

кабиларни ўрганишда машқларнинг бажарилиши методик жиҳатдан ўзини 

оқлайди. 

        Бу эса  касбий йўналиш доирасида тил билиш, сўзлашув кўникмаларига эга 

бўлиш ва ижтимоий–маданий ва коммуникатив–мулоқот малакаларини 

такомиллаштиришга хизмат қилади. Нутқ фаолиятини ташкил қилувчи унсурлар 

– тинглаб тушуниш, гапириш, ўқиш ва ёзув кўникмаларини ривожлантириш 

масалаларига алоҳида эътибор берилади ва тегишли кўникма ва малакалар 

такомиллаштирилади. Чет тилни амалий ўрганишда тор илмий соҳадаги 

хорижий манбалардан ахборот олиш, умумпедагогик, ижтимоий-сиёсий ва 

мутахассисликка оид (масалан: техника, қишлоқ хўжалигига оид) матнларни 

луғатсиз ва луғат  ёрдамида  ўқий олиш ва ўрганилган материал асосида  оғзаки  

суҳбатлашиш  ва ўзгаларга  ахборот бера олиш малакаларини  ривожлантириш 

кўзда тутилган. 

      Нолисоний  олий ўқув юртларида чет тилни мустақил ёндашув асосида 

ўргатишдан кўзланган мақсад – ўрганилаётган тилдан фикр алмашиш воситаси 

сифатида фойдаланиш малакаларини шакллантириш, талабаларни билиш 

фаоллигини ошириш, уларда касбий кўникма ва малакаларни 

такомиллаштиришдан иборатдир. 

     Тилни икки йўл билан ўрганиш хусусида Л.С.Виготский қуйидагиларни 

таъкидлайди: олий ихтисослик таълимида тил “юқоридан қуйига қараб” 

ўрганилади, тил бирликлари ва уларни қўллаш қоидалари онгли тарзда 

ўзлаштирилгандан сўнг улар нутқда автоматизация қилинади ва турли мулоқот 

вазиятларида эркин (онг иштирокисиз) қўлланади. Хорижий тилни умумтаълим 

ўқув предмети мақомида ўргатишда эса “қуйидан юқорига қараб” ўрганилади. 

        Нутқий мавзулар ўрта мактаб шароитида (“Теварак-атроф”, 

“Мамлакатимиз”, “Тили ўрганилаётган мамлакат” ҳақида) чегараланган бўлса, 

олий ўқув юрти талабалари мазкур мавзулардан ташқари ўз соҳасида ҳам 

мулоқот юрита олиши керак. Чет тил олий ўқув юртида эса нутқий мавзулар 

чегараланган эмас, чунки талабалар эркин мулоқот олиб боришни, ҳатто 

оғзаки/ёзма таржима қила олишни ўрганадилар [1:357].   

      Нолисоний олий ўқув юртида матнни ўқиш иккита даражадан иборатлиги 

хусусида фикр-мулоҳазалар билдирилган: 1) тилни тушуниш даражаси; 2) 

мазмунни тушуниш даражаси. Биринчи даражада тил бирликлариниг ўзаро 

боғлиқлиги содир бўлади. Иккинчи даражада эса рецептив – ўзга шахс нутқини 

идрок этиб, яъни ўқиб ёки тинглаб тушунишга эришилади. Биринчи йўналиш 

матн мазмуни ҳақида қисқача маълумотга эга бўлади. Иккинчи йўналишда эса 

олинган маълумотни қайта кўриб чиқиш имкониятига эга бўлади [6].   

     Нутқий мавзуларни танлашда, албатта, ўқитиш методикасининг муайян 

мезонларига асосланади: (1) мавзулар нутқ малакаларини шакллантириш учун 

хизмат қилиши лозим; (2) ўқитиш шароити ва имкониятларининг мавжудлиги 

ҳисобга олинади; (3) мавзуларни танлашда ўзлаштиришнинг рецептив ва 

(ре)продуктив хусусиятларига эътибор қаратилади. Бинобарин, оғзаки нутқ ва 

ўқиш учун алоҳида мустақил тарзда бажариладиган мавзулар танланади.  

     Чет тилда нутқ фаолиятининг репродуктив (гапириш, ёзув) ва рецептив 

(тинглаб тушуниш ва ўқиш) турларини эгаллаш бир-биридан фарқ қилади. 

